UNUA DIMANĈO DE ADVENTO
La alveno de la Sinjoro
(Homilio de mons. Giovanni Balconi, 21/11/2014)
Jesuo ploris sur Jerusalemo.
Vi estis kiel kokidoj, kiuj malproksimiĝis de la kov-kokino 
kaj fariĝis predo de la falkoj.

La hodiaŭa evangelio ne estas facila, ĉar formata de tri strukturoj, kiuj surmetiĝis.

1. Antaŭ ĉio estas la fino de Jerusalemo kun la detruo de la templo.
Kiam tio estos?
Ne estos lasita ĉi tie ŝtonon sur ŝtono, kiu ne estos deĵetita.
Ĉi tio estas kiel anonco profeta, 
kaj kiam profetoj anoncis samajn okazontaĵojn, 
ili volis inviti la personojn al la konvertiĝo kaj al la fasto.
Lot, la frato de Abramo, stariĝis en Sodomo.
La Anĝelo de la Sinjoro diris al li: 
rapidu, eliru el la urbo, ĉar baldaŭ supreniros sur ĝin fajro kaj sulfuro.
Ĉu ni volas saviĝi aŭ perei en la tenebroj?

2. Estas dua nivelo de legado.
Jesuo ĉerpis la inspiron de la detruo de Jerusalemo 
por paroli al ni pri la fino de la tempo.
La mondo promenadas ĝis la fino.
La suno mallumiĝas, la luno ne plu donos sian lumon, la steloj falados el la ĉielo.

Kio restados?

Oni vidos la Filon de la homo venanta sur la nuboj kun granda potenco kaj gloro.
Lin ni devas rigardi.

Ni kredas en Jesuo, kiu enkarniĝis kaj venos kiel juĝisto je la fino de la tempo.

La sanktuloj timis la juĝon de Dio.
Ili batalis kontraŭ la pekojn eĉ la plej malpezajn, 
tiamaniere ili fariĝis malpli maldignaj antaŭ la juĝo de Dio.

Kaj ni?
Tio estas afero de vereco. 
La bono kaj la malbono estas pesataj en ilia dikeco kaj en ilia realeco.

3. Estas tria nivelo de legado.
La interveno de Dio pri Jerusalemo 
kaj la alveno de Jesuo kiel juĝisto je la fino de la tempo 
estas paradigmo por la historio.
La historio estas krisolo por la fido.
La fido estos elmetita al provado.

Leviĝos falsaj kristoj kaj falsaj mesioj,
dirantaj: “Mi estas”

Ni kredas en vera Jesuo,
en la evangelioj,
en la Eklezio
kaj sekvas lin per nia engaĝiĝo



kaj ardo de animo.

La ĉefa afero estas, ke vi sekvu lian paŝon;
vi ne povas lin antaŭiri,
tamen vi ne povas ankaŭ retropaŝi.

Pri la problemoj de la mondo ni klopodis per la plendado aŭ la insultado; 
du sistemoj absurdaj.
Ĉi tio estas kiel retropaŝi al la adoleskanteco iun jam alvenintan ĝis maturiĝo.

La mondo estis konfidita al la homo, 
por ke ĝi ne restu tia, kia en la tago de la kreado.

Dio donas la manaon,
sed la homo ĝin kolektas.
Tiu, kiu ne kolektas ĝin, restas sen manĝaĵo.

La Sinjoro eksplikis la mezuron kaj la formon de la Kesto de la interligo.
La levidoj devis porti la stangojn.
Eĉ la stangoj ne estis disigendaj el ĝi; 
tiamaniere ke, kiam estis konstruita la templo, 
la Kesto de la interligo estis metita en la Sankta Sanktorum kun la stangoj, 
tiel kiel ĝi estis.

Moseo ne eniris en la Promesitan Landon;
Davido ne vidis la templon;
Papo Johano ne finis la Koncilio;
neniu povas liberiĝi de la respondeco pri la estonto.

La sanktaj Skriboj ne estas pleto, sur kiu estas lokitaj aferoj jam pretaj.

Sur la Sinajo la Sinjoro interparolis en sepdek lingvoj. 
Ĉi tio havis multajn sensojn.
La majstroj de Israelo diris, ke la voĉo de la Sinjoro 
estis komprenita laŭ la kapablo de ĉiu:
la maljunuloj kiel maljunuloj;
la junuloj kiel junuloj,
la knaboj kaj la suĉinfanoj kiel knaboj kaj suĉinfanoj.

Ankaŭ por Moseo ĝi havis plursignifojn.
En la Psalmo sesdek-dua oni legas:
Unu vorton diris Dio, 
dufoje mi ĝin aŭdis.

La homaj lingvoj, laŭ la Biblio, estas sepdek, 
sepdek-unu se ni inkluzivas ankaŭ la nian.

Ni ne povas restadi kun buŝo malfermita, atendante ke enpluvu.

Ni devas elteni nian laciĝon 
por frapi la rokon per martelo, 
por dekroĉi la pezajn perlojn tie muntitajn.

Iu estis ĝardenisto.
Li ne estis riĉa, tamen, laborante intense, aĉetis belan vitejon.
Li havis tri filon, fortajn kaj sanajn.
Sed la junuloj ne estis interesitaj pri la vitejo, kaj ĉi tio malplaĉis al la patro.

Kiam li komprenis, ke lia vivo estas forglitanta, li vokis la filojn dirante al ili:
En la vitejo estas enfosigita granda trezoro, disdividu ĝin inter vi.
La filoj eniris en la vitejo kun pioĉoj, ŝpatoj, rastiloj.
Ili komencis formovi la teron.
Ili serĉis kaj reserĉis, sed ili trovis nenion, eĉ ne la ombron de trezoro.
Ili restis tute elrevigitaj.
Post kelka tempo, ili ekvidis, ke la vitejo prilaborita kaj zorgita, 
produktis multe da uvo.
Ili ĝin vendis ĉe la bazaro kaj gajnis tre multajn orajn rublojn.
Ĉu la patro pravis aŭ ne?
De kie venis ĉi tia bonaĵo de Dio?

